Računovodstvo neprofitnih organizacija – pitanja - odgovori

1. Koje su državne ekonomske aktivnosti?

Značajna karakteristika svih zemalja sa mješovitom ekonomijom je tendencija stalnog proširenja državne ekonomske aktivnosti. Glavne državne ekonomske aktivnosti su:

· država kao proizvođač- država zapošljava ljude, investira i izgrađuje

· kao mikroekonomski regulator- država različitim sredstvima utiče na to šta će privatni sektor proizvoditi, gdje i na koji način

· kao distributer – država utiče na raspodjelu dohotka između različitih socijalnih grupa, regija i sl.

· kao makroekonomski regulator – država konroliše cijene, zaposlenost, profit i utiče na poslovne cikluse

2. Koji razlozi dovode do povećanja uloge države?

· ekonomska nestabilnost–tržišni mehanizmi su se pokazali nedostatni u regulaciji privrednih tokova
· ekonomska koncentracija- pojavom krupnih korporacija i gušenjem malih konkurentskih preduzeća stvaraju se monopolistički i oligopolistički uslovi privređivanja i jačanja uticaja moćnih pojedinaca

· međunarodna ekspanzija – povećanja udjela međunarodne razmjene u ukupnoj razmjeni zemlje zahtjeva sve više uplitanja države u zaštiti domaće proizvodnje

· javna sigurnost 

· zaštita okoline od kapitalističkog razvoja

· zaštita dohotka – državnim programima za smanjenje nezaposlenosti postiže se sigurnost dohotka

· smanjenje svih oblika diskriminacije
3. Šta su javne potrebe?
Pod pojmom zajedničke društvene potrebe (javne potrebe) podrazumijevamo skup različitih potreba čovjeka, privrede i društva u cjelini, zadovoljavanjem kojih se stvaraju uslovi za društveni razvoj, podizanje civilizacijskog nivoa, povećanje produktivnosti rada, te kvalitetnog i boljeg života čovjeka.
4. Koje vrste javnih potreba imamo i navedite po tri?

· Opšte društvene potrebe- zadovoljenjem ovih potreba stvaraju se uslovi za postizanje lične sigurnosti i prava svih članova društva, a samim tim i uslovi za nesmetan razvoj cijele zajednice. Izdvajanjem sredstava za finansiranje ovih potreba ne očekuju se protuusluga. Koristi od od izdvojenih sredstava pripadaju podjednako svim članovima društva (vojska, policija, pravosuđe)
· Zajedničke potrebe- zadovoljenje ovih poteba je temeljni način putem kojeg se zadovoljavaju individualne potebe članova zajednice (obrazovanje, kultura, socijalna i zdravstvena zaštita).
5. Zašto se zadovoljavanje javnih potreba ne smije prepustiti tržištu?   
Finansiranje javnih potreba odvija se putem dva podsistema:

· Podsistem finansiranja zajdeničkih potreba (finansiranje javnih potreba putem samoupravnih internih zajednica)

· podsistem finansiranja opštih potreba (finansiranje putem budžetskog sistema)

Ovako rascjepkan sistem finansiranja pokazao se neučinkovit, zbog toga bi trebalo finansiranje opštih i zajedničkih potreba temeljiti na istim osnovama.

6. Koje su glavne funkcije javnog sektora?
· Alokativna funkcija – obuhvata proces alokacije resursa za namirivanje javnih potreba. Zbog specifičnosti javnih potreba njihovo zadovoljavanje ne može biti prepušteno djelovanju tržišta, već država intervenira odgovarajućim razmještajem resursa kako bi imali svi podjednake mogućnosti u korištenju javnih dobara.
· Funkcija distribucije- raspodjela dohotka između pojedinaca
· Stabilizacijska funkcija- bavi se uticajem politike poreza i rashoda na razinu privredne aktivnosti i na makroekonomske agregate
7. Podjele organizacija javnog sektotra?

Sa stanovišta vlasništva:

· privatne i javne

Sa stanovišta djelatnosti:

· privredne i neprivredne

Sa stanovišta uspjeha poslovanja:

· profitne organizacije (osnovni cilj egzistencija je je ostvarivanje profita) i neprofitne (njihov prvenstveni cilj nije ostvarivanje profita nego zadovoljavanje određenih javnih potreba. Kod ovih organizacija ne postoji neposredna tržišna veza između tih organizacija kao davalaca usluga i njihovih korisnika kako primalaca usluga)

Prema načinu finansiranja:

· organizacije finansirane prodajom proizvoda, robe ili usluga

· organizacije finansirane sredstvima doprinosa, poreza, raznih subvencija, dotacija, članarina i sl.

8. Šta su neprofitne organizacije?

Neprofitne organizacije su javne i privatne organizacije iz područja neprivrede koje se finansiraju iz poreza, doprinosa, subvencija, dotacija, članarina i sl. Prema kriterijima prepoznavanja neprofitnih organizacija, s njima se izjednačeni organi uprave i državne službe.
9. Prema metodologiji MMF-a privreda se dijeli u 5 sektora, koji su to?
1. nefinansijska korporativna i kvazikorporativna preduzeća koja proizvode dobra i nefinansijske usluge

2. finanasijske institucije čija je temeljna aktivnost skupljanje i plasiranje sredstava

3. opća država koja provodi javnu politiku tako da pruža prvenstveno netržišne usluge za kolektivnu potrošnju i obavlja preraspodjelu dohotka

4. privatne neprofitne institucije

5. stanovništvo koje troši i ponekad proizvodi dobra i nefinanasijske usluge

10. Koje oblasti predstavljaju reprezente i javnog i privatnog sektora?

Obarazovanje, socijalno osiguranje koje obuhvata zdravstvo i penziono osiguranje...............

· 11. Kako se dijele neprofitne organizacije sa stanovišta finansiranja?
· državne (finansirane iz budžeta)

· privatne- formiraju se kao dobrotvorne (vjerske zajednice, humanitarne organizacije), kao članske (privredne komore, sindikati), ili se finansiraju iz dotacija i subvencija (sportski klubovi) ili na komercijalnoj osnovi (prodaja ulaznica npr. zoološki vrt)

12. Šta je budžet?
Budžet je plan prihoda i rashoda, koji određeno javnopravno tijelo donosi za određeno razdoblje, koje obično traje godinu dana.

13. Ključne tačke definicije budžeta su:

· budžet je javni akt koji donosi najviše predstavničko tijelo
· budžet je plan prihoda i rashoda države 
· budžet se donosi za određeno razdoblje (najčešće jednu godinu)
· pojam budžet se odnosi na :
· sami dokument

· proces planiranja i pripreme budžeta, prihvatanje budžeta, izvršenje i nadzor nad izvršenjem
14. Budžet mora osigurati informacije o :
· ukupnom iznosu raspoloživih prihoda (poreznih, neporeznih i kapitalnih, te o zadzženjima u zemlji i inozemstvu)

· načinu na koji će se prihodi ostvariti

· ukupnom iznosu javne potrošnje

· načinu na koji će biti raspoređeni na pojedine javne funkcije

15. Koje aspekte u sebi objedinjuje svaki budžet?

· Finansijski aspekt- budžet je numerički iskaz kretanja prihoda i rashoda u novčanom obliku

· Pravni aspekt- Budžet je pravni dokument kojim se osigurava legitimitet javne vlasti u kreiranju i regulisanju onih aktivnosti koji su pos kontrolom javne vlasti
· Politički aspekt- budžet je snažno sredstvo za provođenje određenih političkih ciljeva

· Ekonomski aspekt- naglašen je svugdje gdje postoji izražena državna intervencija

· Socijalni aspekt – budžet kao instrument redistribucije nacionalnog dohotka čime se osiguravaju podjednake mogućnosti zadovoljavanja javnih potreba svih pojedinaca bez obzira na njihovu ekonomsku snagu

16. Mogući ciljevi budžeta?

· Putem budžetskog instrumentarija osigurati provedbu makroekonomske politike i postići željenu razinu i dinamiku privredne aktivnosti

· osigurati privrednu stabilnost, postići punu zaposlenost, te kontrolu inflacije

· osigurati predviđeni nivo zadovoljenja javnih potreba

· postići očekivanu razinu raspoloživih prihoda

· osigurati kontrolu trošenja javnog (državnog novca)

· organizovati računovodstvenu evidenciju koja će osigurati tačne i ažurne podatke o iznosima primitaka i izdataka tj. osigurati nadzor nad izvršenjem budžeta
· na temelju ažurne računovodstvene evidencije omogućiti utvrđivanje odstupanja ostvarenog od očekivanog, što će pravovremeno upzoriti na dolazeće probleme

· implementacija sistema budžeta koji će biti adekvatan političkoj, ekonomskoj, socijalnoj slici i komparativan u odnosu na druge zemlje
17. Koje su faze u konstruisanju odnosno definisanju modela budžeta?

· Proces istraživanja – ukuljučuje prikupljanje svih relevantnih informacija.

· Pri analizi prikupljenih informacija bitno je uočiti limitirajuće faktore koje treba shvatiti kao najslabije karike u lancu i pokušati izbjeći njihovo ograničavajuće djelovanje. Realna spoznaja oraničenja smanjuje opasnost od kasnije neprimjenjivosti modela u praksi ili njegove djelomične neprilagodljivosti, što zahtjeva naknadene korekcije u sistemu koje su često teško izvodive i skupe.
· Konceptualizacija - znači, na prikupljenim informacijama o alternativama, utvrđivanje modela koji predstavlja osnovna obilježja sistema. Dva su izražena problema modeliranja: „ kvantifikacija relevantnih varijabli i atributa sistema i određivanje vjerovatnosti nastupanja pojedinih stohastičkih događaja u sistemu i njegovoj okolini“.
· Modeliranje svakog sistema pa tako i sistema proračuna zahtjeva testiranje modela na način da se interpretira u različitim specifičnim uslovima i da se ruzltati dobiveni provjerom sistema povežu sa početnom formulacijom problema.
· Implementacija sistema tj. realizacija sistema kroz njegovu svakodnevnu djelatnost.Implementacija sistema budzeta se odvija sukcesivno (postepeno) i proces je koji traje.
18. Budžetski ciklus se može podijeliti:

1. Planiranje, izrada i donošenje budžeta

2. Izvršenje budžeta

3. Nadzor i revizija budžeta
Prava faza budžetskog ciklusa se sastoji od:

· planiranja i izrade budžeta (prijedlog budžeta)

· donošenje (usvajanje) budžeta

19. Ko su sudionici u planiranju tj. pripremi budžeta?

· Parlament- koji odobrava federalni budžet
· Vlada – utvrđuje ukupan iznos raspoloživih prihoda kao i način na koji će se ostvariti, te ukupan iznos javne potrošnje kao i alokaciju iznosa na pojedine funkcije države i vladine programe

· Ministarstva i agencije- koji su ključni sudionici u procesu pripreme budžeta

· Budžetski korisnici – koji samostalno upravljaju procesom izrade svoje dionice budžeta, te u skladu sa smjernicama i budžetskim ograničemjima procijenjuju stavke tekućih i kapitalnih izdataka i procijenjuju dio prihoda za koje su odgovorni u sakupljanju.

20. Od čega se sastoji planiranje budžeta i koji se princip u tom smislu             mora poštovati?
· Planiranje prihoda (primitaka)
· Planiranje rashoda (izdataka)
Planiranje svakog budžetskog prihoda i rashoda provodi se prema funkcionalnoj i prema ekonomskoj klasifikaciji.

Budžet se planira po principu budžetske  ravnoteže – iznos budžetskih rashoda odgovara iznosu budžetskih prihoda. Budžetski deficit kao i budžetski suficit se moraju predvidjeti u budžetu.
21. Na šta se odnosi tekući, a na šta kapitalni dio budžeta?
Tekući dio budžeta sadrži primitke i izdatke koji se odnose na održavanje postojećeg nivoa aktivnosti. Kapitalni dio budžeta sadrži projekciju primitaka i izdataka koji se odnose na investicije, što znači povećanje postojećeg nivoa aktivnosti.

22. Šta se dešava ako se budžet ne usvoji do kraja godine?

Ako se ne donese budžet prije početka fiskalne godine finansiranje se obavlja privremeno, srazmjerno sredstvima korištenja u istim razdobljima prethodne godine, najviše do jedne četvrtine ukupnih prihoda raspoređenih budžetom za prethodnu godinu, a najduže za prva tri mjeseca tekuće budžetske godine.
23. Na šta se odnosi izvršenje budžeta?

Izvršenje budžeta je ostvarivanje prihoda i izvršavanje rashoda utvrđenih budžetom. Doneseni budžet predstavlja zadati okvir i determinira granice finansijske slobode svim korisnicima budžeta. Budžetski izdaci se mogu kretati do razine utvrđene budžetom po pojedinim namjenama. Brigu o izvršenju budžeta pruzimaju sav ministarstva i tijela državne vlasti u okvirima svoje nadležnosti.

24. Navesti elemente sistema budžeta?

1. Budžetski prihodi

2. Budžetski rashodi

3. Riznica – trezor

25. Šta spada u budžetske prihode?

1. Porezni prihodi utvrđeni zakonom

2. Neporezni prihodi kao što je dobit od javnih i državnih preduzeća, prihodi od novčanih kazni za kaznena djela...

3. Prihodi ostvareni od obavljanja osnovene djelatnosti budžetskih korisnika

4. Domaće i inostrane pomoći odnosno grantovi

Porezni i neporezni prihodi su tekući budžetski prihodi
26. Osnovne karakteristike poreza?

Porezi su obavezna davanja koje ubire država, bez neposredne protuusluge, radi podmirenja državnih potreba i ostalih javnih potreba. Temljna obilježja poreza su:
· prinudnost poreza – jednom ustanovljena porezna obveza zahtijeva izvršenje

· nepovratnost poreza – jednom ubrani porezi postaju bespovratno vlasništvo države

· nepostojanje neposredne naknade – za iznose plaćene na ime poreza porezni obveznici nemaju pravo na direktnu naknadu

Pojedini poreznioblici mogu se klasificirati na više načina. Najvažniji je razgraničenje poreznih oblika na direktne i indirektne poreze. Osnova razgraničenja je odgovor na oitanje ko snosi teret poreza. Ako teret poreza snosi porezni obveznik direktno, taka je riječ o direktnom porezu (porez na dohodak, porez na dobit). Kad porezni obveznik porez prevali na ekonomsku snagu nekog drugog riječ je o indirektnom porezu (npr. porezi i carine na vanjskotrgovinski promet).

27. Vrste prihoda od poreza?

1. Porez na dobit pojedinaca i preduzeća
2. Porez na ukupne plate i radnu snagu – porezi naplaćeni od poslodavaca, zaposlenih kod poslodavaca ili osoba sa samostalnom djelatnošću

3. Doprinosi za socijalnu skrb sva obavezna plaćanja koja vrše osigurane osobe ili njihovi poslodavci prema državnim institucijama

4. Porez na imovinu
5. Tuzemni porezi na promet proizvoda i usluga – uključuje jednofazne i višefazne kumulativne poreze, sve poreze na opštu prodaju, poreze na dodatnu vrijednost, poreze na korištenje motornih vozila........
6. Porzi (i carine) na međunarodnu trgovinu i transakcije:

· uvozne carine

· izvozne carine

· dobit od izvoznih ili uvoznih monopola

· dobici od strane valuteostali porezi na međunarodnu trgovinu

       7. Ostali porezi
28.  Neporezni prihodi obuhvataju?

· Prihodi od preduzetničke aktivnosti i imovine (prihodi od kamata, dobit javnih preduzeća, prihodi od imovine, naknada za korištenje zrakoplovnih luka, naftnih luka i naftovoda itd.)
· Administrativne prakse i neprivredna i popratna trgovina – sudske i administrativne prakse

· Prihodi po posebnim propisima – novčane kazne za carinske, devizne, porezne, privredne, prometne, krivične prekršaje

· Ostali neporezni prihodi – prihodi državne uprave, naknade za ceste........

29. Kakve mogu biti pomoći odnosno grantovi s obzirom na namjenu?
· tekuće – učinjene radi finansiranja tekućih izdataka

· kapitalne – potpore u svrhu plaćanja za nabavku ili izgradnju dugotrajne imovine s vijekom trejanja preko jedne godine i s vrijednošću koja je značajna

30. Šta su budžetski rashodi i šta je dovelo do njihovog povećanja?

Bužetski (javni, državni) rashodi su izdaci koje čini država (njeni organi i institucije u javnom interesu, radi što efikasnijeg zadovoljenja javnih potreba. Uzroci porasta javnih rashoda:

· rast dohotka po stanovniku

· tehnološke promijene

· promijene broja stanovnika

· porast troškova u odnosu na privatna dobra

· urbanizacija

· promijenjeni djelogrug transfera

· diostupnost poreznih izvora

· politički i društveni faktori

31. Koje klasifikacije javnih rashoda postoje?

1. Funkcionalna kalsifikacija
2. Ekonomska klasifikacija

32. Kako se dijeli javni rashodi prema funkcionalnoj klasifikaciji?

1. Usluge opšte države
· opšte javne usluge

· poslovi i usluge vezani za odbranu
· javni radovi i poslovi sigurnosti

· Usluge zajdenici i društvu
· poslovi i usluge obrazovanja
· poslovi i usluge zdravstva
· poslovi i usluge socijalne sigurnosti
· stambeni i komunalni poslovi
· rekreacija, kultura i vjerske djelatnosti
2. Ekonomske usluge

· poslovi i usluge s gorivom i energijom
· poslovi i usluge vezani uz poljoprivredu, šumarstvo. lov i ribolov
· poslovi i usluge vezani uz rudarstvo i mineralne resurse osim goriva
· poslovi vezani uz prijevoz i komunikacije
3. Ostale funkcije
· drugi ekonmski poslovi i usluge

· izdaci koji nisu svrstani u navedene glavne grup
33. Koko se dijele javni rashodi prema ekonomskoj klasifikaciji?

1. Tekući izdaci
2. Kapitalni izadaci

       3. Pozajmljivanje umanjeno za otplate

Tekući izdaci se dijele:

· Izdaci za plate, naknade, robu i usluge 
· Izdaci za kamate (plaćanje za korištenje posuđenog novca)
· Subvencije i drugi tekući transferi (Transferi imaju redistribucijsku svrhu, jer ne mijenjaju vrijednost nacionalnog dohotka nego ga samo preraspodjeljuju. Transferni izaci su namjenjeni povećanju dohotka pojedinih ekonomskih i fizičkih subjekata. Subvencije su vrsta transfernih izdataka koji su namjenjeni privatnim dijelovima ekonomije i javnim preduzećima, npr, subvencije u poljoprivredi, transferi željeznicama, transferi za pokriće gubitka javnim prduzećima).
Kapitalni izdaci:

· Sticanje stalne (kapitalne) imovine – to su izdaci nastali pri kupovini na tržištu ili proizvodnji unutar države kapitalne imovine kojoj je vijek trajanja duži od godinu dana i koja ima značajnu vrijednost
· Kupovina zaliha – izdaci za kupovinu strateških, zaliha od posebne nacionalne važnosti
· Kupovina zemljišta i nematerijalne imovine –
· Kapitalni transferi – transferni izdaci koji su učinjeni s ciljem da primaocu omoguće sticanje kapitalne imovine
Pozajmljivanje umanjeno za otplate:

· Dati tuzemni zajmovi – (drugim razinama vlasti, građanima, dati zajmovi nefinansijskim ogranizacijama...)   

· Dati inozemni zajmovi
· Udio u glavnici (udio u glavnici javnih preduzeća ili institucija, privatnih preduzeća ili institucija, udio u glavnici uinozemstvu) 

· Amortizacija datih državnih zajmova 

34. Šta je trezor?   
Trezor je centralizirani model upravljanja javnim izdacima koji se temelji na principu  da postoji jedan jedinstven novčani račun preko kojeg se obavljaju sve finansijske transakcije državnog budžeta, pri čemu pojedine potrošne jedinice nemaju svoj individualni račun, nego su njihovi računi podračuni (sastavnice) jedinstvenog novčanog računa državnog trezora.

35. Koje su funkcije terzora? 

1) Finanasijsko upravljanje, tj. upravljanje državnim novcem
· koncentriranje svih budzetskih i izvanbudžetskih prihoda i primitaka, te namirenje svih javnih izdataka putem jedinstvenog računa državnog trezora
· pokrivanje tekućeg budžetskog  manjka i raspolaganje tekućim budžetskim viškovima kratkoročnim zaduživanjima ili plasiranjem viškova novca na finansijskom tržištu 
· finansijsko planiranje koje podrazumijeva projekcije priliva i odliva na i sa računa trezora, kao i mehanizme prilagođavanja promijenama uslova koji utiču na ostvarenje planiranih priliva i odliva s tendencijom da se spriječi gomilanje neisplaćenih dugova
· finansijska i računovodstvena kontrola svih transakcija vezanih za upravljanje državnim novcem
2) Upravljanje javnim dugovima
· izbor između alternativnih načina za finansiranje javnih izdataka iznad svote ograničenih ukupnim redovnim državnim prihodima
· tekuće provođenje samog zaduživanja (sklapanje kreditnih aranžmana, izdavanje državnih vrijednosnih papira)
· upravljanje postojećim unutrašnjim i vanjskim javnim dugom koje se sastoji od niz radnji: vođenje registra državnih sredstava i obaveza, upravljanje inostranom pomoći, servisiranje svih obaveza države........
3) Kontrola državne imovine

4) Kontrola međunarodne pomoći i donacija

5) Izvršenje budžeta

6) računovodstvo

7) Revizija
36. Objasnite upravljanje novca kao funkciju trezora?
 odgovor 35. 1)
37. Zašto je važno funkcionisanje sistema budžeta?
38. Nabrojite neke od propisa na kojima se temelji budžet!

1) Zakon o proračunima – budžetima u Federaciji BiH

2) Zakon o lokalnoj samoupravi Federacije BiH i kantona- županija

3) Zakon o pripadnosti javnih prihoda u FbiH i finansiranju Federacije BiH

4) Zakon o pripadnosti javnih prihoda BiH..........

39. Od čega se sastoje federalni, kantonalni i opštinski prihodi?
Prihodi federalnog budžeta se sastoje od: carina, akciza i poreza na dobit. Prihodi kantonalnog budžeta se sastoje od: porez na promet akcizne i neakcizne robe, porez na promet usluga, porez na dobit i porez na plate. Opštine se finansiraju dijeljenjem poreza dodijeljenih kantonima, porez na promet, porez na plate, porez na prihod građana.
40. Iz kojih faza se sastoji proces kapitalnog budžetiranja?
· popis kapitalne imovine (obuhvata i datum nabavke, nabavnu vrijednost i trenutno stanje imovine)

·  izrada i donošenje višegodišnjeg investicijskog plana

· izrada i donošenje finansijskog plana

· izrada i donošenje kapitalnog budžeta

41. Šta se smatra kapitalnom imovinom? 
Pod kapitalnom imovinom se smatra stalna imovina čiji je vijek korištenja duži od pet godina i čija vrijednost prelazi 25 000 KM.

42. Od čega zavisi odluka da se nabavi nova oprema? 
Odluka da se poduzmu kapitalna ulaganja zavisi od: stepen urgentnosti projekta, dobrobit koja se očekuje od projekta, uticaj projekta na rashode i finansijski položaj budžetskog koridnika, te spremnost stanovništva da podrži projekt.
43. Objasnite izradu i donošenje kapitalnog budžeta kao posljednju fazu u procesu kapitalnog budžetiranja! 

 U ovoj fazi se kompletira kapitalni budžet. Uključuje:

· višegodišnji detaljan plan svih troškova projekta

· raspored kapitalnih izdataka po godinama koji uključuje i servisiranje duga u slučaju finansiranja projekta iz kredita

· tekuće rashode vezane za projekt kao što su troškovi dizajniranja projekta, budući operativni rashodi i rashodi tekućeg od ržavanja projekta, izdaci za kamate i ostale naknade
44. Koji su rokovi utvđeni zakonom vezni za budžetski ciklus?
 Godišnji budžet završava se do 31. 12. fiskalne godine. Finansijske obaveze podmirene do 31. 01. smatraju se izdacima perioda u kojem su nastale. Isplate nakon 31. 01. za podmirenje obaveza iz prethodne fiskalne godine moraju se smatrati izdacima tekuće budžetske godine.
45. Objasnite ulogu budžetskih korisnika u postupku planiranja budžeta!
· Svi budžetski korisnici dužni su pristupiti izradi nacrta procijene svog dijela budžeta. Trebaju sačiniti nacrt javne potrošnje za sljedeću fiskalnu godinu, kao i procijenu svojih prihoda za koje ministarstvo ima odgovornost za prikupljanje i upravljanje.
· Prilagođavanje planiranja budžetskih korisnika zadatim ograničenjima u javnoj potrošnji i broju zaposlenih koje su korisnici dužni poštovati.
· Pri formulisanju dijela budžeta pojedinog budžetskog korisnika neophodno je uljučiti više skupina: skupinu zaupravljanje i savjetovanje i plansko- proračunsku skupinu koja pruzima pripremu prijedloga procijene dijela budžeta, te odgovara za pripremu mjesečnih i kvartalnih planova i dinamika budžeta.

· U kapitalnom dijelu budžeta – dijelu kapitalnih izdataka budžetski korisnici se trebaju pridržavati uputa o izradi kapitalnog dijela budžeta, projektne dokumentacije i planiranju projekta
Od svih budžetskih korisnika zahtjeva se primarna odgovornost za formulisanje zahtjeva zakapitalnim izdacima, upravljanju projektima, te za odgovornost za krajnju primjenu projekta.

46. Kako se prilikom izvršenja budžeta sredstva odobravaju za tekuće, a kako za kapitalne izdatke?
Sredstva se odobravaju sukcesivno periodično tj. mjesečno ili tromjesečno za tekuće rashode i ad hoc za kapitalne izdatke.
47. Kako se može vršiti plaćanje u sklopu izvršenja budžeta i šta je prethodno potrebno utvrditi?
Plaćanje se može vršiti centralizovano preko trezora ili decentralizovano preko podračuna budžetskih korisnika. Upravljanje javnim novcem putem trezora je učinkovitije, dok u drugom slučaju postoji opasnost od nelikvidnosti zbog toga što se pojavljuje višak sredstava kod nekih budžetskih korisnika, a drugi korisnici se zadužuju i plaćaju kamate.

Proces izvršavanja budžeta zahtijeva stalnu kontrolu, odnosno provjeravanje odgovornosti za nastale rashode, odnosno isplate i to:

· da li je zahtjev za isplatu u skladu sa važećim propisima i da li je odobren

· da li su sredstva raspoložena i odobrena budžetom

· da li su zahtjevana sredstva tačna

Uobičajene su procedure koje zahtijevaju da svaki zahtjev budžetskog korisnika bude verifikovan od strane više osoba.
48. Šta je rebalans budžeta i kako se provodi?

Ako se tokom fiskalne godine, zbog vanrednih prilika i potreba povećaju izdaci ili umanje prihodi ili primici budžet se mora uravnotežiti sniženjem predviđenih izdataka ili pronalaženja novih prihoda. Dakle, budžet se mora uravnotežiti, a provodi se po istom postupku kao i za donošenje budžeta kako je već napomenuto.
Postupak uravnoteženja budžeta mora se provesti prije nego što se u postupku izvršenja učine izdaci koji odudaraju od budžetom odobrenih. Pstupak uravnoteženja ne može biti formalni akt kojim se „pokrivaju“ već učinjeni izdaci, nego on podrazumijeva dobivanje prethodne saglasnosti od Parlamenta ili drugog nadležnog organa.
49. Kako se postupa sa suficitom, a kako sa deficitom budžeta?
Razlika prihoda i rashoda može biti ili suficit ili deficit. Budžetom se unaprijed mora definisati postupanje sa suficitom ili deficitom. Deficit se finansira zaduživanjem u zemlji ili inostranstvu. Suficit se raspoređuje za smanjenje obaveza za otplatu glavnice po osnovu duga ili povećanje likvidnosti.
Prema odobrenju Ministra finansija dio tekućeg suficita se može iskoristiti za investiranje u kapitalne izdatke, ali uz obavezno odobrenje Vlade. 
50. Za šta se koriste sredstva rezervi i ko daje odobrenje za to?
Hitni i nepredviđeni izdaci koji se pojave tokom proračunske godine podmiruju se iz sredstava rezervi utvrđenih u godišnjem budžetu. Korištenje rezervi odobravaju do određenih iznosa predsjednik Vlade- premijer, odnosno ministar finansija, a prostali iznos utvrđen godišnjim budžetom odobrava Vlada.
Iznos sredstava rezervi utvrđuje se u visini najviše 5% ukupnih odobrenih izdataka. Ministar finansija jedanput mjesečno izvještava Vladu o korištenju budžetskih sredstava iz rezervi, a Vlada tromjesečno podnosi izvještaj Parlamentu o korištenju budžetskih rezervi.
Ministar finansija jedanput mjesečno izvještava Vladu o korištenju budžetskih sredstava iz rezervi, a Vlada tromjesečno podnosi izvještaj Parlamentu o korištenju budžetskih rezervi.
51. Kako se vrši izvještavanje o izvršenju budžeta?
Ministar finansija obavezan je podnijeti Vladi izvještaj o izvršenju (korištenju) budžeta za prvo polugodište do kraja augusta. U skladu sa Zakonom, izvještaj mora sadržavati:

· prikaz fiskalnog stanja i mikroekonomskih kretanja;

· uporedni prikaz planiranih i ostvarenih prihoda i rashoda

· prijedlog mjera za poboljšanje stanja

Propisi o finansijskom izvještavanju obavezuju i kontinuirano tromjesečno izvještavanje. Na kraju budžetske godine sastavljaju se godišnji obračuni koji se moraju najkasnije do kraja februara dostaviti agenciji, odnosno nadležnom ministarstvu.Nakon pregledavanja i usklađivanja pojedinačnih finansijskih izvještaja,  ministarstva sastavljaju konsolidirane finansijske izvještaje, a minsitar finansija konsolidovani za budžet u cjelini.

52. Objasniti način na koji se kantoni i opštine mogu zaduživati!
Kantoni, gradovi i opštine se ne smiju zaduživati, osim za dio budžeta koji se odnosi na kapitalne izdatke. Izuzetno, ako dođe do nastanka kratkoročnog deficita, finansiranje se može obavljati samo zaduživanjem kod budžeta Federacije, ukoliko se zadovolje za tu svrhu postavljeni kriteriji. Kriteriji takvog zaduživanja su:

· iznos pozajmljenih sredstava ne može biti veći od 20% iznosa ukupnih prihoda budžeta
· ukupan iznos pozajmljenih sredstava mora biti vraćen budžetu Federacije do 31. decembra iste godine
Kantoni, gradovi i opštine mogu se zaduživati u zemlji ili inostranstvu u svrhu finansiranja kapitalnih investicionih izdataka ukoliko zadovolje posebne kriterije. Odluku o zaduženju donosi Parlament na prijedlog vlade.

53. Objasniti aktivnu i pasivnu ulogu trezora!
Aktivna uloga – kad se trezoru daju ovlaštenja na postavljanje ograničenja u raspolaganje novcem i stvaranjem obaveza iz budžeta, ili čak da daje posebna odobrenja za pojedine izdatke na osnovi prethodno ustanovljenih mjera).

Pasivna uloga – onda kad se u nadležnost trezora ne stavi direktni uticaj na izvršenje budžetskih prihoda i rashoda već samo praćenje rasporeda sredstva na budžetske korisnike i njihove programe.

54. Objasniti teoriju poslovanja preko jedinstvenog računa trezora i navesti u kojim slučajevima trezor može dozvoliti budžetskim korisnicima otvaranje posebnih računa kod boslovnih banaka!
Trezor ne raspolaže gotovinom niti je drži u vlastitim trezorima osim u nekim izuzetnim slučajevima za potrebe urednog poslovanja u skladu sa zakonom. U pravilu, države deponuju novac u Centralnoj banci ili u državnim bankama. Takav pristup ogleda se u činjenici:

prvo, da Centralna banka u mnogim zemljama je direktni ili indirektni zajmodavac države sa posebnim aranžmanom politike kamata, i na taj način država smanjuje ukupne troškove pozajmljivanja i time smanjuje ukupan dug.

drugo, prikupljanje budžetskih prihoda i izvršenje plaćanja u cilju podmirenja državnih izdataka može uticati na neravnomjernost novčanog toka i ukupnu likvidnost javnog novca.

U pravilu, većina trezora raspolaže jedinstvenim računom (kod Centralne banke). Korisnici budžeta nemaju svoj poseban račun kod poslovnih banaka, već imaju samo interni račun kod trezora. Trezor može dozvoliti otvaranje posebnih računa korisnicima budžeta kod poslovnih banaka samo u slučaju da trezor ne raspolaže sa tehničkim mogućnostima za održavanje i kontrolu finansijskog toka.

Za budžetske korisnike koji su geografski toliko udaljeni da se tehnički ne mogu spojiti sa centralnim sistemom trezora, može se ustrojiti sistem davanja avansa (ili akreditiva).

55. Kako zemlje u tranziciji odnosno razvijene zemlje rješavaju pitanje javnog duga?
Uobičajeno je da zemlje u tranziciji imaju značaj budžetski deficit. Postojanje budžetskog deficita u zemljama u tranziciji i nerazvijenosti finansijskih obveznica vodi u finansiranje javnog duga zaduživanjem kod Centralne banke.

Razvijene zemlje to rješavaju izdavanjem obveznica. Navedeno je u domenu upravljanja javnim dugom kao temeljna funkcija trezora. Napomenuto je da upravljanje javnim dugom sastavni dio finansijskog planiranja i izvršenja budžeta.
56. Koji su poslovi vezani za servisiranje javnog duga?
                   -     evidencija zajmova

· evidencija obračuna i isplata kamata

· računovodstvo javnog duga

· izdavanja obveznica po osnovu javnog duga i sl.

57. Kod kontrole izvršenja budžeta mogu se uočiti tri aktivnosti, koje?
· faza nastanka obaveze (da li je obaveza predviđena budžetom i da li su obezbjeđena dovoljna sredstva za njeno izmirenje). Poznato je da obaveza nastaje na temelju propisanog ugovora sa dobavljačem dobara i usluga

· faza ovjeravanja i odobravanja (provjerava usklađenost poslovnog događaja – da li je dobro ili usluga isporučeno u skladu sa ugovorom, da li uz plaćanje treba isplatiti i određenu sumu kamata, da li je nabavka izvršena na kredit i sl. Potom slijedi odobravanje – likvidatura)

· faza izvršenja plaćanja (plaćanje se stvarno izvršava za sume plaćenih sredstava, smanjuju sredstva na jedinstvenom računu trezora i smanjuju ukupne obaveze države.

58. Oblici organizovanja državnog računovodstva!
· Trezor i državno računovodstvo paralelno egzistiraju

· Državno računovodstvo sastavni dio trezora

· Državno računovodstvo postavljeno potpuno samostalno u odnosu na trezor.

59. Kakva može biti organizacija interne kontrole?
· kao poseban odjel

· u sastavu državnog računovodstva

· u sastavu ministarstva finansija

· kao sastavni dio trezora (u tom slučaju i državno računovodstvo sastavni dio trezora)
60. Da li je uvođenje FIS –a ekonomski opravdano i zašto?
Ministarstvo finansija svake države mora rasplagati pravovremenim, fer, istinitim i tačnim informacijama o operacijama budžeta i vanbudžetskih fondova na nivou države i jedinica lokalne uprave i samouprave, kako bi bilo u stanju učinkovito usklađivati potrebe izvršenja budžeta sa kretanjima u privredi. Dakle, nužno je izgraditi moderan informacioni sistem države pa tako i trezora koji će omogućiti integralnost izvršenja, računovodstva i finansijskom izvještavanju o učinkovitom upravljanju javnim novcem.

Prva karakteristika finansijko informacinog sistema je u tome da izgradnjom sistema sve poslovne transakcije se moraju evidentirati putem finansijsko-informacionog sistema.

Sistem treba uspostaviti što prije, po mogućnosti po uspostavljanju trezorskog poslovanja. Finansijsko-informacioni sistem zadovoljava i principe sa aspekta cost-benefit analize tj. troškovi – koristi jer se pokazao kao racionalno sredstvo koje dovodi do ušteda značajnih finansijskih sredstava.

Finansijske uštede se pojavljuju uslijed bržeg obrta novca, boljim upravljanjem novca, smanjenjem broja računa i evidencija, povoljniji uslovi zaduživanja i sl.
61. Koje preduslove je potrebno ispuniti za uspostavljanje FIS –a?
· uvesti jedinstvene procedure obavljanja transakcija 

· riješiti brojne tehničke i komunikacijske probleme (posebice fizičko povezivanje budžetskih korisnika)

· riješiti problem zaštite podataka

· automatske provjere transakcija i stopiranje neispravnih i nedozvoljenih transakcija

· sistem mora u evidentiranju transakcija respektovati primjenu računovodstvenih standarda i pravila dvojnog knjigovodstva

· sistem mora omogućiti i pismenu evidenciju i izvještavanje (štampanje poslovnih dokumenata, evidencije i finansijskih izvještaja).

62. Koji su modeli organizovanja trezora i koje od njih preporučuje MMF?
Model 1 – formira se sektor trezora kao dio Ministarstva finansija i u njemu se obavljaju aktivnosti:

· upravljanje novčanim sredstvima

· izvršenje budžeta

· računovodstvo i izvještavanje
· upravljanje dugom
Model 2 – formira se sektor trezora kao dio Ministarstva finansija i u njemu se obavljaju aktivnosti:

· upravljanje novčanim sredstvima
· upravljanje dugom
MMF prepručuje Model 1 jer je potrebno trezoru dati širi raspon odgovornosti u finansijskom upravljanju u zemljama koje su suočene sa: značajnim problemima u ekonomskom i finansijskom prilagođavanju; i brzim institucionalnim promjenama.

63. Objasniti pojmove budžetski korisnik, konsolidovani finansijski izvještaj i modifikovani nastanak događaja?
Budžetski korisnik – su ministarstva i ostala tijele uprave i ostali koji se finansiraju iz budžeta. Konsolidovani finansijski izvještaj – konsolidacija godišnjih obračuna predstavlja procedure kojim se izrađuju računovodstveni izvještaji iste vrste koji u sebi uključuju osnovne računovodstvene izvještaje svih korisnika budžeta. Pri tome se vodi računa da se interni odnosi između subjekata u grupi koji su predmetom konsolidacije, po osnovu sredstava, obaveza, kapitala, prihoda i izdataka eliminišu.

Načelo modifikovanog nastanka događaja je načelo po kojem se rashodi priznaju u obračunskom periodu u kojoj je obaveza plaćanja i nastala, a prihodi se knjiže samo kad su mjerljivi.

64. Funkcije trezora u BiH !
1.    Planiranje izvršenja budžeta

2.    Izvršavanje budžeta

   3.    Centralizovana isplata plata

   4.    Računovodstvena metodologija

4. Finansijsko izvještavanje

5. Kontrola nadležnih ministarstava i budžetskih korisnika

6. Otplata duga, novo zaduživanje, izdavanje garancija i upravljanje neangažovanim sredstvima.
65. Objasniti centralizovanu isplatu plata kao funkciju trezora FBiH!
Trezor vrši centralizovanu isplatu plata za sve budžetske korisnike na način da:

· vodi evidenciju o zaposlenim 

· procjena potrebnih sredstava za plate

· izvršavanje isplate plata.

Budžetski korisnici su dužni dostaviti dokazne isprave o zapošljavanju novih zaposlenika za koje su osigurane plate u budžetu, najkasnije osam dana od dana zasnivanja radnog odnosa.
66. Nabrojati i objasniti standardne budžetske klasifikacije!
 Standardna budžetska klasifikacija je:

· organizacijska

· funkcionalna

· fondovska

Federalni ministar propisuje i ostala rješenja za budžetske korisnike.
67. Kada je budžetski korisnik obavezan voditi glavnu knjigu, a kada ne?
 Budžetski korisnik obavezan je voditi glavnu knjigu za sve transakcije, odnosno imovinu koja se na njega odnosi. Transakcije u glavnoj knjizi budžetskog korisnika moraju biti u skladu sa sadržajem i iznosom transakcija u sistemu glavne knjige trezora, osim transakcija koje nisu u vezi sa budžetom.

Na osnovu pismene saglasnosti nadležnog ministarstva i ministarstva finansija, budžetski korisnik ne mora voditi glavnu knjigu, ako se finansira samo iz budžeta, jer sve podatke o transakcijama može dobiti iz glavne knjige trezora.

Budžetski korisnici su obavezni voditi i pomoćne knjige (knjiga ulaznih i izlaznih računa, knjiga kapitalne imovine, knjiga blagajne i registar plaća).
68. Tokovi informacija u računovodstvenom informacionom sistemu se mogu prikazati kroz sljedeće faze:
1. prethodno istraživanje sistema:

· identifikacija elemenata sistema

· odluka da li izgraditi novi ili ažurirati stan

· preliminarna studija o potrebi za informacije

· odobrenje i podrška menadžmenta za razvoj novog sistema

2. analiza sistema

· ispitivanje postojećeg sistema

· informacione potrebe

· analiza razvoja sistema informacija

3. dizajniranje sistema

· izrada glavnog projekta informacionog sistema

· izrada glavnih dijelova informacionog sistema (hardver, softver, mreža, baza podataka i sl.).

4. implementacija sistema:

· utvrđenje informacionog sistema

· instalisanje

· obuka kadrova

5. održavanje sistema

· utvrđivanje stepena efikasnosti informacionog sistema

· kontinuirano modifikovanje informacionog sistema u skladu sa potrebama

69. Sličnosti i razlike kameralnog i budžetskog računovodstva!
Osnovna obilježja kameralnog računovodstva jesu da je to jednostavno računovodstvo i da osigurava praćenje ostvarenja planiranih pozicija državnih prihoda i rashoda. U kameralnom računovodstvu vode se: knjiga blagajne, glavna knjiga i pomoćne knjige. Kameralno računovodstvo je preteča budžetskog računovodstva. Sličnost ova dva računovodstva je u obuhvatu poslovnih knjiga. Razlike su u načinu bilježenja poslovnih događaja, u kameralnom računovodstvu knjiži se po načelima jednostranog, a u budžetskom računovodstvu po načelima dvostranog računovodstva.

70. Koja je svrha državnog računovodstva u savremenim uslovima?
Svrha državnog računovodstva je osigurati kontrolu javnosti nad upravljanjem javnim dobrima kao dobrima od općeg i zajedničkog interesa i onemogućiti zloupotrebe od osoba ovlaštenih da raspolažu državnom imovinom.

71. Sličnosti računovodstva profitnih i neprofitnih organizacija!
· primjene sistema dvojnog knjigovodstva

· vođenju poslovnih knjiga

· izradi finansijskih izvještaja

· internoj kontroli

· poštivanju računovodstvenih načela i standarda

72. Razlike računovodstva profitnih i neprofitnih organizaciaj!
· odsustvo profita kao osnovne svrhe djelatnosti (osim za državna preduzeća)

· zakonska ograničenja kod pribavljanja i trošenja prihoda

· nepoštivanju tj. nemogućnost poštivanja prinipa sučeljavanja prihoda i rashoda koji su ih uzrokovali

· naglasak je na odgovornosti u upravljanju resursima

· upotreba fondovskog računovodstva

· respektovanja principima modifikovanog nastanka transakcije u odnosu na načelo nastanka transakcije (momenat naplate - momenat nastanka).

Razlike između budžetskog, odnosno računovodstva neprofitnih organizacija, u odnosu na računovodstvo profitnih organizacija možemo prikazati, kako slijedi.

	Budžetsko računovodstvo

- model fondovskog računovodstva -
	Poslovno računovodstvo



	A) Ciljevi

· finansijski položaj 

· uspješnost poslovanja

· promjene  u finansijskom položaju

· udovoljenje zakonskih ograničenja


	A) Ciljevi

· finansijski položaj

· uspješnost poslovanja

· promjene u finansijskom položaju



	B) Računovodstveni proces 

· zabilježiti budžetirane iznose

· zabilježiti transakcije

· pripremiti finansijske izvještaje

· izvještaj o prihodima, izdacima i promjene u saldu fonda 

· poređenje budžetiranih i ostvarenih veličina


	B) Računovodstveni proces

· zabilježiti transakcije

· pripremiti finansijske izvještaje

· bilansu

· izvještaj o dobiti i promjenama u dobiti

· izvještaj o novčanom toku




73. Uobičajena podijela korisnika računovodstvenih informacija je na:
· interne i eksterne

74. Nabrojite eksterne i interne korisnike
Eksterni - osobe ili organizacije koje nisu direktno uključene u djelatnost izvještajne jedinice. To su:

1. Federalna vlada

2. Agencija za regulaciju prometa obveznicama

3. Biračko tijelo

4. Državni zakonodavni komitet

5. Potencijalni investitori

Interni – osobe ili grupe koje su direktno uključene u djelatnost izvještajne jedinice. To su:

1. Promatrači programa

2. Upravitelj administrativne jedinice

3. Odjelni čelnici

4. Vladajuća većina i članovi gradskog vijeća

5. Interni revizori

75. Šta je  GAAP, AICPA, IASC, IFAC, IPSASs ?
GAAP – opšteprihvaćena računovodstvena načela

AICPA – Američki institut ovlaštenih javnih računovođa koji vodi brigu o profesionalnom obrazovanju i      usavršavanju računovođa, te donosi etičke standarde za računovodstvenu profesiju.

IASC – Komitet za Međunarodne računovodstvene standarde

IFAC – Međunarodna federacija računovođa

IPSASs – Međunarodni računovodstveni standardi za javni sektor

76. Ciljevi računovodstvenog sistema budžeta!
· organizacija računovodstvene evidencije

· kontrola i utvrđivanje odstupanja od budžeta

· omogućiti potrebne informacije za ostvarenje političkih, ekonomskih i socijalnih ciljeva koje je postavila država

· prezentacija računovodstvenih informacija

77. Po čemu se vlade razlikuju od drugih organizacija?
· nemaju dioničare i druge vlasnike

· pružaju usluge ne očekujući profit

· imaju zakonsku moć da od poreskih obveznika zahtijevaju sredstva

· vlade ne plaćaju porez na profit

· zakon ne propisuju obavezu saradnje između različitih nivoa vlasti (kantona, opština) na temelju zakona
78. Koji standardi regulišu oblast budžetskog računovodstva u FBiH?
	IPSAS 1  

IPSAS 2

IPSAS 3

IPSAS 4

IPSAS 5

IPSAS 6

IPSAS 7

IPSAS 8
	- Prezentacija finansijskih izvještaja predočenje i podnošenje

- Izvještaj o novčanim tokovima

- Neto suficit ili deficit razdoblja, temeljne pogreške i promjene    računovodstvenih politika

- Učinci promjena kursa stranih valuta

- Troškovi posudbe

- Konsolidirani finansijski izvještaji i računovodstvo podružnica

- Računovodstvo ulaganja u pridružene kompanije

- Finansijsko izvještavanje o udjelima u zajedničkim poduhvatima

